
SAK 24/03   Hovudutfordringar og strategiar i 2004

SAMANDRAG
Saka inneheld hovudutfordringar og strategiar for arbeidet i Vestlandsrådet i 2004. Det er lagt særleg vekt på følgjande moment:

· Få vedtatt handlingsplanen for Vestlandsrådet, og starte iverksetjing av handlingsplanen

· Gjennomføre samferdselsforsøket på ein god måte

· Få fram saker av stor politisk interesse for rådet

· Førebu strategiar for overtaking av statlege oppgåver 

· Marknadsføre rådet både blant samarbeidspartar og i den ålmenne opinion

· Få påverknadskraft på avgjerder på sentralt hald

· Rullere/vidareutvikle handlingsplanen

FORSLAG TIL VEDTAK

Saka vert lagt fram til drøfting 

Paul M. Nilsen

Jan Per Styve

FYLKESRÅDMANNEN, 29. oktober 2003:

Innleiing

I sak 13/03 Vestlandsrådet - arbeidsformer for rådet, prosess med samarbeidspartnarar og administrative organisering vart det m.a. vedteke:

”Etter konstituering av nytt Vestlandsråd skal det leggast fram ei ny sak med nærare framlegg til arbeidsopplegg; under dette både interne prosessar for rådet og for prosessar med samarbeidspartnarane.”

Denne saka er ei oppfølging av dette vedtaket, og legg også fram vurderingar knytt til strategiar for det neste året. 

Temasamlingar i tilknyting til rådsmøtar

Det blir lagt opp til å ha tema i tilknyting til ordinære rådsmøtar. Dette kan bli gjort gjennom å invitere sentrale ressurspersonar og sentrale organisasjonar til å orientere om særskilde tema på møta. 

Det vil også vere naturleg å invitere sentrale samarbeidspartnarar til møter for gjensidig informasjon og drøfting av sentrale problemstillingar. 

Hovudtema for møta i løpet av våren:

· Januar: Internasjonalt arbeid. I tillegg vert handlingsplanen for rådet handsama

· Mars: Konferanse om næringsutvikling og innovasjon blir arrangert dagen føre

· Juni: Konferanse om kultur vil bli heldt dagen føre

Hovudutfordringar og strategiar for det vidare arbeidet for rådet

Slik eg ser det, har rådet følgjande hovudutfordringar som vi må ta tak i gjennom det neste året:

· Få vedtatt handlingsplanen for Vestlandsrådet, og starte iverksetjing av handlingsplanen

· Gjennomføre samferdselsforsøket på ein god måte 

· Få fram saker av stor politisk interesse for rådet

· Marknadsføre rådet både blant samarbeidspartar og i den ålmenne opinion

· Få ein god prosess med samarbeidspartnarane 

· Få påverknadskraft på avgjerder på sentralt hald

· Førebu strategiar for overtaking av statlege oppgåver 

· Rullere/vidareutvikle handlingsplanen

Vi vil kommentere kvart punkt nedanfor.

Få vedtatt handlingsplanen for Vestlandsrådet, og starte arbeidet med iverksetjing av handlingsplanen.

Det vert lagt opp til at handlingsplanen skal vedtakast av Vestlandsrådet i januar 2003 etter at fylkestinga i Vestlandsfylka har behandla saka i desember. 

Handlingsplanen skal leggje grunnlaget for eit systematisk arbeid med viktige utviklingsspørsmål for Vestlandet, og bli det sentrale styringsdokumentet i det vidare arbeidet. Saker av langsiktig utviklingskarakter skal som hovudregel forankrast i handlingsplanen Samstundes må rådet ha ein såpass dynamisk arbeidsform at det også kan ta opp sentrale saksområdar som ikkje er forankra i planverket når det er ønskjeleg og naturleg.

Det er viktig at gjennomføring av utviklingstiltak blir politisk styrt og har eit politisk mandat. Det blir difor lagt opp til hyppig rapportering til Vestlandsrådet om status for og framdrift for dei ulike prosjekt og utviklingstiltak.

1.1.1 Gjennomføre samferdselsforsøket på ein god måte

Eit sentralt suksesskriterium for Vestlandsrådet er at rådet gjennomfører forsøket på overtaking av plan- og prioriteringsansvaret på riksvegane på ein god måte. Oppstarten av dette forsøket skal særleg prioriterast i 2004.

1.2 Få fram saker av stor politisk interesse for rådet

For at rådet skal opplevast som viktig, må det kunne leggjast fram politisk interessante saker for rådet. I tillegg til saker som er forankra i handlingsplanen, er det naturleg at Vestlandsrådet engasjerer seg i dagsaktuelle saker som er av stor betydning for Vestlandet. Dette både på møta og mellom møta. Rådet bør ha ein løpande beredskap i høve til aktuelle saker som krev ei rask reaksjon frå rådet, og der det ikkje er høve til å leggje fram sak til møte. I slike saker bør leiar av rådet gi ei uttale på vegne av rådet. Det vil vere naturleg at leiar av rådet konfererer med sine tre kollegaer før uttale vert sendt. Kopi av uttalen må bli lagt fram for neste møte. Det bør vere eit mål at naudsynt utgreiing og koordinering av slike saker skal skje i løpet av eit par dagar.

For å bli gitt høve til at medlemane av rådet får høve til å setje politisk dagsorden, blir det lagt opp til følgjande til kvart møte: 

Open time: Ved starten av rådssamlinga vert det lagt opp til open time. Dette er ein open politisk debatt der det er høve til å ta opp aktuelle saker og til å initiere nye arbeidsområde for rådet. Som hovudregel bør forslag til vedtak leggjast fram som spørsmål (sjå nedanfor), men det bør ikkje vere til hinder for å ta opp konkrete framlegg på møtet. Open time kan også bli brukt til å informere kvarandre gjensidig om aktuelle saker som går føre seg i fylkeskommunane.

Spørsmål: Andre spørsmål bør meldast skriftleg til leiar av rådet seinast dagen føre rådssamlinga tek til første dagen.

1.2.1 Førebu strategiar for overtaking av statlege oppgåver

I utkastet til handlingsplan for Vestlandsrådet er det poengtert at ein samla Vestlandsregion vil kunne ta på seg eit større ansvar for regional utvikling og ressursfordeling gjennom å overta statelege oppgåver og verkemiddel. Det vil bli arbeidd med ein strategi for dette arbeidet.

2. Marknadsføre rådet både blant samarbeidspartar og i den ålmenne opinion

For å kunne få påverknadskraft, må rådet arbeide for å verte kjend. Rådet må opplevast som viktige, tilgjengelege og relevante. For å kunne gjere dette, må rådet utvikle eit partnarskap, eller ”strategiske venner”. Dette arbeidet må ha høg prioritet.

Det er særleg viktig å få utvikla samarbeidet med kommunane, særleg byane, næringslivet og arbeidslivet sine organisasjonar, kompetansemiljøa og organisasjonar. Samstundes vil dei ulike grep rådet gjer, vil krevje ulike partnarskap. Partnarskapet må bli fastsett ut i frå dei oppgåver som skal gjerast.

3. Vestlandsrådet vedtok m.a. 13. juni i sak om handlingsplanen:

Vestlandsrådet legger opp til en behandling der offentlige og private aktører blir trukket inn i prosessen fram mot endelig behandling av handlingsplanen

Kvar av fylkeskommunane legg følgjeleg opp til ein prosess med sine partnarar for å informere om handlingsplanen. Det vil vere naturleg at fylkeskommunane i det vidare arbeidet bruker sine partnarskap for å utvikle partnarskapet for Vestlandsrådet.

Rådet vedtok 13. juni at det vert arrangert to konferansar i løpet av vinteren 2003 og 2004 i regi av Vestlandsrådet. Dette er ein kulturkonferanse, og ein brei Vestlandskonferanse med særleg vektlegging på næringsutvikling og innovasjon. Desse to konferansane vil vere viktige startpunkt for å etablere eit partnarskap for Vestlandsrådet. Det vil vere naturleg at det vert arbeidd vidare med å utvikle partnarskapen.

Sentrale samarbeidspartnarar bør inviterast til rådsmøta. Det blir tatt sikte på å invitere byane på Vestlandet til eit møte i løpet av året.

Ei sentral oppgåve for rådet sine medlemar bør bli å gjere rådet kjend i sine partiorganisasjonar og i andre politiske arenaer.

For å gjere rådet meir kjend og for å utvikle partnarskapen, vert det teke sikte på å utarbeide ein kommunikasjons- og informasjonsstrategi for rådet.

4. Få påverknadskraft på avgjerder på sentralt hald

Eit sentralt punkt er å utvikle påverknadskraft på sentralt hald. Eit første forsøk på dette ligg i arbeidet med å marknadsføre synspunkta til rådet i samband med Nasjonal transportplan og samferdselsforsøket, sjå anna sak til møtet.

Det vert teke sikte på å få etablert kontakt med Vestlandsbenken på Stortinget, både som ei fast ordning, og i tilknyting til einskildsaker.

5. Rullere/vidareutvikle handlingsplanen

Som tidligare nemnt legg vi opp til at Vestlandsrådet skal vedta handlingsplanen i januar. Det er semje om å starte arbeidet på nokre få områder, jf. utkastet til handlingsplan. Etter kvart vil det likevel kunne vere naturleg å utvide samarbeidet til fleire områder. Samstundes er det grunn til å peike på at rådet driver nybrotsarbeid der det er behov for ein kontinuerleg utvikling av mål, arbeidsområde og  arbeidsformer. Rådet må difor ha eit dynamisk plansystem, og det vil vere behov for å starte ei rullering av handlingsplanen i løpet av 1. halvår 2004.

